



	
	

	
	

	Page:Hærramek ja bæsstamek Jesus Kristus ođđa Testament.pdf/201

	
		From Wikisource

		


		

		
		

		Jump to navigation
		Jump to search
		This page has been proofread. 
6. Kap.
193
Evangelium.






gæst asstam gietta læi: čuoǯǯel, ja boađe auddan min gasski! mutto son čuoǯǯeli, ja auddan bođi.

9 De Jesus sigjidi celki: dist jærrat aigom: guabba læ lovalaš sabbaten? burid daihe bahaid dakkat? hæg bæsstet, daihe hævatet?

10 Ja son birras gæčai sin buokai ala, ja olbmui celki: gæige giettad! ja nuft son daǥai: de gietta sust diervasen šaddai, nuftgo nubbe bælle.

11 Mutto vaššest si devddujuvvujegje, ja gaskanæsek arvvalegje, maid Jesusi si daǥaši.

12 Mutto dain beivin dappatuvui, atte varrai son manai rokkadallat; ja ija mietta son rokkadallamen læi Ibmeli.

13 Ja go bæivve šaddai, de mattajegjides son auddasis ravkai, ja guoft nubbe lokkai sist valji, gæid maida apostalen son namati.

14 Simon, gæn maida Petrus son gočoi, ja Andreas su velja, Jakobus ja Johannes, Philippus ja Bartholomæus,

15 Matthæus ja Thomas, Jakobus, Alphæus barne, ja Simon, gutte Selotes goččujuvvu.

16 Judas, Jakobus velja, ja Judas Iskarioth, dat, gutte beti su.

17 Ja singuim son njejai, ja jalgadassi čuoǯasti, ja su mattajegji joavkko, ja ædnag olbmuk obba Judæast ja Jerusalamest, ja Tyrusest ja Sidonest, mærragaddest,

18 guđek boattam legje su gullat, ja buoccevuođainæsek buorreduvvut; ja daggarak, guđek buttesmættom vuoiŋain gifsašuvvujegje; ja si diervasen dakkujuvvujegje.

